
GOUVÈNÈ CUOMO ANONSE SUNY NANOCOLLEGE AP RESEVWA $8,3 MILYON ATRAVÈ AKTIVITE 

RECHÈCH NANOELEKTWONIK POU DEVLOPE TEKNOLOJI PIS ÒDINATÈ AVANSE 

 

Sipò finansye kontini ki soti nan SRC ak NIST nan kad NRI 2,0 pral pèmèt CNSE’S INDEX Institute 

akslere inovasyon pandan dizan kap vini yo ak plis ankò 

 

Gouvènè Andrew M. Cuomo te anonse jodi a SUNY College of Nanoscale Science and Engineering (CNSE) 

pral resevwa $8,3 milyon nan finansman ki soti nan Semiconductor Research Corporation (SRC) ak 

National Institute of Standards and Technology (NIST) pou sipòte CNSE’s Institute for Nanoelectronics 

Discovery and Exploration (INDEX) nan dezyèm faz Nanoelectronics Research Initiative (NRI) nasyonal la, 

yon pwogram senkan ki vize devlopman teknoloji pis òdinatè nouvèl jenerasyon. Finansman an pral 

apiye strateji ki chita sou inovasyon Gouvènè Cuomo a pou New York ka loje rechèch nanoteknoloji 

mondyal ak devlopman ekonomik ki gen gwo enpak.  
 

“Finansman kap soti nan Semiconductor Research Corporation ak National Institute of Standards and 

Technology pral pote gwo sipò pou Eta New York ka kenbe premye plas li nan sektè nanoteknoloji a,” te 

deklare Gouvènè Cuomo. “Nou fyè pou nou loje INDEX Institute nan NanoCollege kote n ap envesti nan 

inovasyon ak rechèch avanse pou devlope teknoloji nouvèl jenerasyon isit la menm nan New York. Grasa 

patenarya san parèy sa, Empire State la pral rete lidè sektè a, devlope ekonomi a epi kreye djòb wot 

tekonoloji pou Nouyòkè.”  
 

“Nan prezantasyon plan direktè modèn Gouvènè Andrew Cuomo a pou ekonomi New York ki chita sou 

inovasyon, NanoCollege kontan resevwa finansman enpòtan sa epi kontinye patenarya li ak  SRC ak NIST 

sou Nanoelectronics Research Initiative enpòtan an,” te deklare Premye Vis Prezidan ak Direktè Egzekitif 

CNSE a, Dr. Alain Kaloyeros. “Sa montre ekselans nan edikasyon, rechèch avanse, ak devlopman djòb 

wot teknoloji grasa lidèship rekoni New York nan teknoloji nanoechèl, ki esansyèl pou konpetitivite 

mondyal nan ekonomi ki chita sou konesans 21yèm syèk la.” 
 

“CNSE espere kontinye travay avèk SRC ak NIST pou akselere devlopman teknoloji modèn ki pral jwe yon 

wòl enpòtan nan satisfè bezwen teknoloji fiti antrepriz patenè mondyal nou yo,” te deklare Vis Prezidan 

Egzekitif CNSE Innovation and Technology, Dr. Michael Liehr. “Finansman sa vital pou ogmante kapasite 

rechèch CNSE’s INDEX Institute, epi pou garanti li ranpli misyon devlopman inovasyon avanse li pou 

itilizasyon nan sektè  nanoelektwonik lan ak plis ankò.” 
 

INDEX Institute gen syèj sosyal li nan CNSE’s Albany NanoTech Complex, se CNSE kap pilote l, epi li gen 

ladann patenè rechèh ki soti nan diferan inivèsite tankou Columbia University, Cornell University, Purdue 

University, Georgia Institute of Technology ak University of Virginia, elatriye. Anplis, chèchè patenè yo ki 

nan konpayi nanoelekwonik tankou Intel, IBM ak GLOBALFOUNDRIES patisipe nan pwogram lan. 
 

INDEX Institute fokis sou rechèch avanse nan domèn nanoteknoloji, ki vize spesifikman devlopman 

entèriptè lojik nouvèl jenerasyon an ki pral ranplase achitekti pis jodi a. Travay sa gen ladan inovasyon 

nan nanomateryèl, teknoloji fabrikasyon, konsepsyon nanopis, ak chema sistèm pou reyalizasyon 

konsepsyon pis òdinatè ki pa konvansyonèl la eki ki pa konsome anpil enèji jiska 2020 ak pi lwen ankò. 
 

NRI 2,0 vin apre yon premye kolaborasyon pandan plizyè ane ant NRI ak NIST ki te fokis sou prensip fizik 

debaz pou nouvo entèriptè lojik ki sèvi kòm pyès fondamantal aparèy elektwonik. Jesyon NRI ansanm ak 

jesyon kolaborasyon ak NISTa nan men Nanoelectronics Research Corporation (NERC), yon filyal 

spesyalize SRC ki se younn nan meyè konsòsyòm rechèch endistriyèl nan inivèsite pou semikondiktè ak 

teknoloji konèks yo. 
 

Nanoelectronics Research Initiative la se youn nan twa gwoup pwogram rechèch SRC yo ki vize agrandi 

fwontyè elektwonik semikondiktè. Pou jwenn plis enfòmasyon sou NRI, vizite 

www.src.org/program/nri/. 
 

Enfòmasyon sou CNSE. UAlbany CNSE se premye kolèj nan lemonn ki devwe pou edikasyon, rechèch, 

devlopman ak deplwaman nan nouvo disiplin nano-syans, nano-jeni, nano-byosyans ak nano-ekonomi. 

Avèk plis pase $14 milya dola nan envestisman teknoloji avanse, CNSE reprezante antrepriz rechèch 

avanse ki baze nan inivèsite, pou ofri etidyan yo yon sèl kalite eksperyans akademik, epitou pou bay plis 

pase 300 patnè asosye aksè nan yon ekosistèm ki pa gen rival pou R&D avanse ak lavant inovasyon 

nano-elektwonik ak nano-teknoloji sou mache a. Pwojè CNSE deplwaye nan pati nò New York, tankou 

Albany NanoTech Complex li a, yon megaplèks ki mezire 800.0000 pye kare avèk sèl pwototipaj pis 

òdinatè ki entegre nèt, epi ki gen tranch 300mm ak liy demonstrasyon nan 85.000 pye kare sal pwòp ki 

kapab nan Klas 1. Plis pase 3.100 syantifik, chèchè, enjenyè, etidyan ak gwoup pwofesè ap travay isit la, 

nan konpayi tankou IBM, Intel, GlobalFoundries, SEMATECH, Samsung, TSMC, Applied Materials, Tokyo 

Electron, ASML ak Lam Research. Yon agrandisman ap fèt kounye a. Yon pati ladan ap bay lokal pou 

premye Global 450mm Consortium ki genyen nan lemonn, k ap ajoute prèske 500.000 pye kare 

enfrastrikti nouvèl jenerasyon, yon lòt 50.000 pye kare sal pwòp ki kapab nan Klas 1, ak plis pase 1.000 

syantifik, chèchè ak enjenyè nan CNSE ak sosyete mondyal yo. Answit, Sant Devlopman Enèji Solè CNSE 

ki nan Halfmoon ofri yon pwototipaj ak liy demonstrasyon pou pil solè kouch mens CIGS nouvèl 

jenerasyon, ki konfime lidèchip konsòsyòm ameriken an, Photovoltaic Manufacturing Consortium 

(PVMC). Systems Technology and Commercialization Center of Excellence (STC) CNSE ki nan Rochester a 

ofri dènye teknoloji avanse pou fabrikasyon ak anbalaj MEMS. CNSE te ko-fonde epi ap jere operasyon 

yo tou nan Computer Chip Commercialization Center nan SUNYIT ki nan Utica, epi li se yon ko-fondatè 

Nanotechnology Innovation and Commercialization Excelerator nan Syracuse. Pou jwenn enfòmasyon, 

konekte sou Entènèt nan sitwèb www.cnse.albany.edu. 

